
Joy Gugulethu Nkukwana



Muti wagogo wakhiwe edvute nesikhotsa.
Bewunengadze yetibhidvo lebeyifiswa nguwo
wonkhe umuntfu.

Esikhotseni lesidvutane, bekunalogwaja
lonenkhani futsi angeva. Logwaja
abengakhoni kutibamba kuhalela ingadze
yagogo yetibhidvo. Gogo abetjale
emabhontjisi, ticadze kanye naletinye titjalo
letimnandzi engadzeni yakhe.

Soze ulandzela gogo uma anisela ingadze
yakhe. Kumele wati, Soze ngumngani
lomkhulu wagogo.

Uma bacedza umsebenti welilanga
engadzeni, gogo naSoze umdiwane wakhe,
bebahamba baye ekhaya. Gogo utawupheka
tibhidvo takhe, badle bese bayalala.



Ngalenye intsambama uma gogo naSoze
balele, Logwaja wanyenya wangena
engadzeni yetibhidvo. Wemba umgodzi
losuka esikhotseni uyewungena engadzeni
yagogo. Wakhasa wasondzela, acalata
kucinisekisa kutsi akabonwa.

Gcumi, wakhutjwa liklabishi. Dlani!
Gcumi, wakhutjwa sicadze. Dlani!
Gcumi, wakhutjwa lizambane. Dlani!

Nasadlile, wanyenya wabaleka.









Ngakusasa ekuseni gogo watfola kutsi
ticadze nemazambane kwembiwe futsi
nemabhontjisi afohlotiwe, adliwa. Watibuta
kutsi ngumuntfu, yinkawu, yimfene nome
ngulokunye lolokwente loku. Wacabanga
kubiyela ingadze yakhe ngefenisi. Ebusuku
wavala ligede walikhiya ngeluketango
nenkhanankhana. Wacabanga nekutsi Soze
utawulala ngaphandle kute agadze ingadze.

Ngalobo busuku, wahlala ngasefasiteleni
kute eve uma intfo nome umuntfu etama
kungena engadzeni. Wahlala lapho sikhatsi
lesidze wadzimate watumeka walala,
wangaseva lutfo.



Ekuseni, wavuka wabona kutsi ligede
lisavalekile. Konkhe kwakunjengobe
abekushiyile, futsi bekute netinyawo.
Wanisela ingadze ngalokutayelekile, naSoze
asemuva kwakhe.

Lobo busuku Soze walala endlini ngobe
bekucaca kutsi ifenisi iyivikele ingadze.




“Soze, simanga lesi!” kusho gogo ngakusasa
ekuseni uma abona kutsi tibhidvo takhe
tidliwe futsi. Watungeleta ingadze yonkhe
kubona kutsi ifenisi inesikhala yini. Kodvwa
kwabate.

Uma asacabanga ngaloko, wabona sikhala
lesincane phakatsi kwesigodvo nefenisi.
Uma abukisisa wabona umgodazi lojulile
longalingana kutsi Soze angene ngawo.



Gogo watibuta kutsi yini beyidla tibhidvo
takhe. Kungaba yinja nome likati? Kepha
tinja nemakati akudli tibhidvo letiluhlata. Futsi
atingeni emigodzini!

Wacabangisisa kutsi kungaba yini ledla
tibhidvo takhe.

Ngabe yiguwana? Iyatidla tibhidvo? Akanaso
siciniseko.

Wacabangisisa kepha wangaujitfoli
imphendvulo. Loku kwenteke ebusuku.

Kungaba yinyoni? Letinye tiyahamba
ebusuku. Sikhova, mhlawumbe?

Ngeke. Tikhova tihlala etinlahleni, tenta
umsindvo, futsi, atihlali emigodzini.

Kwase kuyamfikela kutsi kungaba ngubani.

“Nakanjani nguLogwaja, Soze! Ngiso
kuphela silwane lesingangena kulomgodzi,
futsi lesitsandza tibhidvo.” Wakhuluma
naSoze kwangatsi utawuphendvula. Soze
wakhonkhotsa ngekujabula.









Weta nelisu lekubamba Logwaja. Watsatsa
ticadze letihle, watibopha ngentsambo
atinlanganisa, wase ubophela intsambo
emlenteni waSoze. Soze utawuva
kudvonseka kancane kwentsambo bese
azubele Logwaja.

Ngaleli lilanga Logwaja abelambe kakhulu
angakwati nekulindza kutsi kube sebusuku
njengobe ahlala enta.

Gogo watentela kwekunatsa, Soze yena
wetsamela lilanga.



Logwaja wakhasa wasondzela, wagcumela
engadzeni wabona ticadze letibukeka
timnandzi tilenga ngentsambo.

Watishwabadzela masinyane, waluma
umlente waSoze. Soze wetfuka, wavuka
wagijimisa Logwaja.



Gogo walandzela ngendvuku yakhe.

Wagijima ngemuva kwaSoze; Soze
wagijimisa Logwaija.

Logwaja wakhayita umgodzi losedvute.
Soze bekasemsileni wakhe. Waluma
umsila waLogwaja wancamuka. Uma Soze
akhonkhotsa agijimisa Logwaja angena
emgodzini, umsila wakhe bewusiphunti
lesidzabukisako.

Kusukela ngalelo lilanga, Logwaja waba
nemsila lomfishane. Kute kube ngulamuhla
tinja tigijimisa bologwaja nabologwaja
babalekela tinja. Kepha, bologwaja abayekeli
kudla tibhidvo.

Njalo uma ubona ingadze yetibhidvo
leluhlata, ungaba nesiciniseko sekutsi
bologwaja abekho khashane.

Nunu naBobo
Emawele lalusito
Ngabe lingaphapha?
Vala, vula, veta!
Imbongolo yaGumbi
Inyoka esibayeni!
Khulile nekuhlobal
Umlilo!
Khabo nesiyobi
Basepulasini
Buciko balLunga!
Khosi umatasatasal!
Fumani nembuti
Umshado wetingobiyane
Asongeni emanti
Shaka umangele!
Bahlala bakanye!
Ngabe babe utawubuya
nini?
Kahle, Bonkhe

Dvumile ulimele * Tinyosi
Bangani nanome kusiphi * Ingwenya lenelunya
simo selitulu! + Iringi yeligolide
Lijazi leligucukile + Nhlamulo uphetfwe sisu
Lirogo lelihle

2 o * Bavakashela esichiwini
Angititsandzi tibhidvo! . . -

. ) . * Gcina utigcina aphilile!
Khetsiwe lojabulile! )
Sihlutfu * Busuku lobungalaleki
* Tinhlobo tetitfutsi
* Sicalo lesisha

Lutsandvo Iwemawele
Emanti! Emanti!

Sifo setingulube * Kutiphindzisela kwetinkhabi
Bucili baCoco » Intfombatane lehlakaniphile
Kufundza ngeticoco e Tinkhulu kimi!

Sifiso saNomadzili + Bafana labahlakaniphile
siyaphumelela + Sifo semkhuhlane

Ticatfulo taTfobile letisha
Sibhelani saKulani
Emacandza aKuku

* Nomadlakadlaka
lonesibindzi!

lalahlekile ) -
Umushi wenkhosatane * Sicatfulo lesihle
walindo * Liphupho laSiviwe

Umlimi Nhlonipho
netingobiyane

Balekelela mkhulu kuphola
Umdoko lomnandzi
Umdlali lobalulekile
Sontfo ubamba sigebengu!
Moli netichumane

Sitjalo leselaphako
Simangaliso senhlanyelo
Umbono lomuhle
waNhlakanipho

Soweto

Chawe angasisho sikhatsi
Ibhola lelahlekile
Kunambitsa kudla
kwesiVenda

Tipho

Fani naKwikwi

Ujakeni Magcoba?
Imihambo nemasiko
emaVenda

Umdobi wetinhlanti

